
KORRUPSIYANING ASOSIY ILDIZI VA UNING RIVOJLANIB BORAYOTGAN JAMIYAT
VA FAOLIYATGA TA’SIRI

Bobojonov Rasul Tohir og’li
Nizomiy nomidagi TDPU harbiy ta’lim fakulteti talabasi

Annotatsiya: O’zbek jamitayining rivojlanishiga to’sqinlik qiluvchi asosiy omil-
korrupsiya- bugungi davr nigohida, uning yuzaga kelish sabablari, muammolar va ularga
yechim.

Kalit so’zlar: Adolat mezonining buzilishi, mamlakatdagi siyosiy vaziyat, jamiyatdagi
ustuvor sohalarga ta’siri, Prezident farmoni.

Poraxo‘rlik va korrupsiya o‘zbek jamiyatining rivojlanishiga, xususan, demokratik
yangilanish hamda modernizatsiyalash jarayoniga har jihatdan xalagit bermoqda. Garchi
bu masala uzoq vyillardan beri ta’kidlanib, “go‘lga tushgan” amaldorlar televideniye va
matbuotda namoyish etilganiga garamasdan, sud, prokuratura, idora rahbarlari hamda
oddiy fugarolarning qgon-goniga singib ketgan feodalizm sarqitlari, tamagirlik,
byurokratiya jamiyatimiz hayotidan yo‘qolib ketmayapti.

Korrupsiya, birinchidan, jamiyatda adolatsizlik, tengsizlik va aholining noroziligiga
olib keladi, bu esa barcha sohadagi islohotlarning natijasiga salbiy ta’sir etmay golmaydi;
ikkinchidan, fugarolarimizda huqugiy ong hamda huquqgiy madaniyatning yetarli darajada
emasligi, o'z hag-huqugqini himoya qila olmasligi jamiyatda adolat mezonining buzilishini
ko‘paytiradi; uchinchidan, siyosiy institutlar, jamoat tashkilotlari shaklan demokratik
mezon, g‘arb andozasiga o‘xshasa-da, mazmun-mohiyatiga ko‘ra, zamon talabidan orgada
golmoqda, bu kamchilik esa oldinga siljishimizga xalaqit beradi.

Quyidagi faktorlarni korrupsiyani yuzaga keltiruvchi asosiy omillar sifatida ko‘rsatish
mumkin.

Asosiy sabablardan biri sifatida aholi huqugiy savodxonligining pastligi — aholi
tomonidan gonunlarni bilmaslik yoki tushunmaslik mansabdor shaxsga o‘zining shaxsiy
manfaati yo‘lida qonunlardan foydanishga qulay sharoit yaratishini ko'rsatishimiz
mumkin.

Mamlakatdagi siyosiy vaziyatning notinchligi — mamlakatdagi notinchlik birinchi
navbatda aholi ongida hayotda yuksak turmush darajasiga erishishning asosiy usuli
gonunga xilof faoliyat bilan bog‘liq, degan mutlago axlogga zid nugtai nazar
shakllanishiga olib keladi. Bu esa o'z navbatida korrupsiyaga qulay sharoit yaratadi.

-aholining davlatni nazorat gilishdagi sust ishtiroki;

-davlat sektoridagi xizmat gilayotgan xizmatchilar daromadlarining xususiy sektorda
topish mumkin bo‘lgan daromadlardan kamligi;

-igtisodiyotning davlat tomonidan tartibga solinishi;

-inflyasiyaning yuqori darajasi;

-mamlakat yugori boshgaruv organlarining aholidan uzilib golganligi;

-mamlakatdagi diniy va axlog qoidalari.

Abu Nasr Forobiy “Fozil odamlar shahri” asarida fuqarolik jamiyatini qurishda
to‘g‘anoq bo‘ladigan muammolardan biri korrupsiyadir, deb qayd etgan. Bozor
igtisodiyoti tizimi kushandasi, davlatlar o‘rtasida ikki va ko‘p tomonlama hamkorlik, biznes
hamda investitsiya rivojida shafqatsiz to‘siqg ham ayni shu korrupsiya hisoblanadi. Har yili
o‘nlab go‘shma korxonalarning ochilishi va yopilishi zamirida ana shu “ko‘rinmas qo‘llar”
yotadi. Korrupsiya darajasi yuqorilashgan davlatga chet el investitsiyasini kiritish kamayib
borayotganining asl sabablarini ham shu xavfli illatdan izlash lozimga o‘xshaydi.

Korrupsiya keng gamrovli tushuncha bo’lib, u jamiyatning ayrim gatlamlari, toifalari,
guruhlarikundalik faoliyatiga aylanib, o‘zaro bir-biriga bog‘lanib, chirmashib ketganligidan
ko‘z yumib bo‘lmaydi. “Nozik”, “chigalroq” ushbu masalada davlatning huqug-tartibot
idoralari birmuncha hushyor, ziyrak bo’lishi, shuningdek, nodavlat tashkilotlari, turli
komissiyalar, jurnalistlar, mustaqil sudlar tizimi faolroq ishlashi hagida tadqiqotchilar
anchadan beri yozib keladi. Siyosatchilar, sotsiologlar, psixologlar, tarixchilar, davlat
hamda jamoat organlari, siyosiy partiyalar, eng muhimi, amaliyotchilar masalani tahlil
etish va yechimini topish ustida bosh qotirishi lozim.

Bizningcha, bu borada bitta tashkilot — adliya organlari roli kuchayib, imtiyozlari
ko‘payib borishi kerak. Yangi tashkil etilgan Korrupsiyaga qarshi kurashish agentligi ham
Adliya vazirligi bilan gonun ustuvorligini to‘lig ta’minlagan holda, barcha ishni birga olib
borishi davr talabi.

Jamiyatda ustuvor soha — ta’lim tizimida tahsil oladigan o‘smirlar, yoshlar ongida
tolerantlikni uyg‘otish muammosi oldimizda ko‘ndalang turibdi. “Jamiyatda poraxo‘rlik
illatini yengib bo‘Imaydi”, degan fikr yoshlar ongida shakllanib qolgani (Yaponiya yoki
Xitoy fugarosi ongida nega u shakllanmaganligi alohida mavzu) eng katta kamchiligimiz.

Bu borada o‘nglanish, siljish gilmasak, millatimiz obro‘siga korrupsiya illati soya solib
turaveradi. Toki, biz oilada, bog‘chada, maktabda o‘g‘il-gizlarimiz ongiga, ruhiyatiga
tamagirlik, poraxo‘rlik yomon illatgina emas, balki u jamiyatimiz tanazzuli, igtisodiyotimiz
orqaga ketishi sababi ekanligi hagida ko‘proq tarbiyaviy va targ‘ibot ishlarini olib
bormasak, magsad-muddaoga erisha olishimiz qiyin.

So‘nggi vyillarda Yurtboshimiz tomonidan ilgari surilgan davlat xalqga xizmat qilishi
kerak, degan ulkan g‘oya fugarolik jamiyati institutlariga tizim va dasturlarni ishlab chigish
imkoniyatini bergan edi. Ammo nodavlat notijorat tashkilotlari, siyosiy partiyalar bu
borada tashabbus hamda tashkiliy ishlarni amalga oshirishni negadir paysalga solmoqda.

Aynigsa, modernizatsiya, yangilanish, islohotlar bilan korrupsiyaning bir-biriga “qoni
go‘shilmaydi”, yangilik bilan eskilik tarafdorlari, fan, innovatsiya, kreativ fikrlovchilar bilan
eski byurokratiya avlodi o‘rtasida muttasil kurash davom etadi.

2020-yil 29-iyunda Prezidentimizning “O‘zbekiston Respublikasida korrupsiyaga
garshi kurashish tizimini takomillashtirish bo‘yicha qo‘shimcha chora-tadbirlar
to‘g‘risida”gi Farmoniga muvofiq tashkil etilgan Korrupsiyaga qarshi kurashish agentligi bu

borada davlat siyosatini shakllantirish va amalga oshirish bilan birga, ana shu ko‘rsatkichni
yaxshilash ustida ko‘p ishlashi kerak.

Bunda bir omilga ahamiyat berilishi, ya’ni ko‘chmas mulk sotib olinayotganda
pullarningkelib chiqishi qonuniyligi tekshirilishi zarur, deb hisoblaymiz. Vaholanki, bizda
juda gimmat uylar egalari ularni sotib olish yoki qurish uchun mablag‘ni gayerdan olgani
surishtirilmaydi ham (2021-yilda deklaratsiya to‘ldiriladi, ungacha mulklar imkon qadar
“boshga”ga o‘tkazilishi mumkin).

Eng avvalo, korrupsiyaga qarshi kurashishni oiladan boshlash darkor. Bu borada
ayollarning roli katta, deb hisoblaymiz. Agar o‘g'rilik yoki pora hisobiga kelgan lugmaning
tag-ildizini ayollarimiz surishtirib bilsa, ochiq fikrini aytolsa, erlar halol rizqni izlashga
tushib, ishi va oilasida fayz-baraka, sokinlik hamda xotirjamlik garor topishi, shubhasiz.

Korrupsiya — tamagirlikning yugori nugtasi. Unga garshi kurashish uchun
amaldorlardan siyosiy iroda talab gilinadi. Ushbu vaziyatdan chiqgish usuli shuki, avvalo,
davlat byurokratik apparati hajmi imkon gadar kamayishi, fugarolarning shaxsiy hayotiga
va igtisodiy faoliyatiga davlatning minimal aralashuvi, monopoliyaga barham berilishi
lozim.

Albatta, mamlakatimizda ham bu illatga qarshi keskin kurashish choralari
ko‘rilmogda. Tadgiqotlar biror-bir illatga barham berishda eng samarali vosita illatning
o‘zi bilan emas, balki sababi bilan kurashish ekanini ko‘rsatmoqda.

Bizningcha, bu yaramas illatga garshi kurashishni quyidagi muammolarning
yechimidan boshlash tavsiya etiladi: agentlik tomonidan korrupsiya tarkibiy gismiga
kiradigan gonun hujjatlari gayta ko‘rib chiqilishi; davlat muassasalari ustidan jamoatchilik
nazorati (ochiglik indeksi) o‘rnatilishi; hokimlar va vazirlar parlament hamda mahalliy
Kengashlar tomonidan tasdiglanishi; barcha davlat xizmatlari “Yagona oyna” markazlariga
o‘tkazilishi, sud tizimi mustaqilligi mustahkamlanishi; davlat xizmatchilarining ijtimoiy
himoyasi, mansabdor shaxslarning ish haqini biznesdagiga o‘xshash ish haqgidan 2-3
baravar ko‘p bo’lishiga erishilishi (Gruziya tajribasi) kerak.

Buning uchun mustaqil komissiya va markazlarni tuzish, haqiqiy ahvolni jiddiy
o‘rganish, barcha tadgigotlar hamda axborotlarni muntazam vyig‘ib boradigan yagona
markaz tezda ish boshlashi talab etiladi. Chunki giladigan ish va vazifa o‘n yillarga yetgulik.

Tan olish joizki, davlat xaridlari, investitsiya, bank, solig, bojxona, bozorlar, qurilish
tizimida korrupsiyaga alogador shaxslar yaxshi daromad ko‘radi. Qonunchilik amaliyoti,
huqug-tartibot organlarining ularga garshi turish borasida o‘ta “ojizligi”, “zaifligi”, hatto
xayrixohligi holatlari ishimizga xalaqgit berib, buning ogibatida xalg va davlatning yer osti
hamda yer usti boyligini o‘zlashtirish evaziga chet ellarda dang‘illama villalarga egalik
qgilish holatlari ko‘payib boradi.

Aytish mumkinki, o‘zbek siyosatchilari, davlat arboblari, olimlari o‘rganaman desa
dunyo mamlakatlarida bunday jihatlar ko‘plab topiladi. Misol uchun, Singapurda pora
olishdan bosh tortgan amaldorlarga mukofotlar tarqatiladi. Yaponiya davlat sektori
xodimlarining vijdonliligi baholab boriladi. Biz o‘ziga xos bunday islohotlar tag-zaminidagi

ichki va tashgi omillarni tadqgiq etishimiz zarur. Bulardan tashqari, “konfutsiycha
kapitalizm”, suxartocha siyosat, Maxatxira (ruxu nigara) g‘oyalarining mazmun-mobhiyati
ham deyarli o‘rganilmagan.

Xullas, davlat organlarida korrupsiyaning oldini olish va unga qarshi kurash bo‘yicha
chora-tadbirlarni joriy etish, aholining korrupsiyaga qarshi qarashlarini shakllantirish
bo‘yicha xalgaro tajribalar hech gachon zarar gilmagan.

Mamlakatimizda ham siyosiy, ham iqtisodiy islohotlarni hayotga tatbiq etish paytida
korrupsiya jiddiy to‘siq bo‘layotgani jamoatchilikni tashvishga solmoqda. Shu bois
Yurtboshimiz boshlab bergan jamiyatni demokratlashtirish, modernizatsiyalash
jarayonlari giyinchilik bilan davom etmoqda. Igtisodiyotning investitsiya kiritilgan, “pul
ishlaydigan”, birmuncha “yog‘li” tarmoqlariga o‘rnashib olgan “korrupsiya halgasi” milliy
taraqqgiyotimizning dushmani, jamoat nazorati esa ularga garshi kurashda ojizlik
gilayotgani ham afsuski bor gap. Mamlakatda korrupsiya sxemalari, mehnat gilmasdan
tezda boyib qolish mexanizmlari, ishlangan usullari “zanjiri” uzib tashlanmas ekan,
davlatimizning har gqanday siyosiy, iqtisodiy islohotini hayotga olib kirish, xalgni farovon
gilish vazifasi qog‘ozda qolib ketaveradi.

Korrupsiya va milliy taraqqgiyot masalasi — yurt tagdiri, mamlakat kelajagi uchun har
gachongidan muhim va dolzarb ahamiyat kasb etadi. Sababi yurtimiz aholisi bir asrlik
mustamlakachilik davrida yo‘gotilgan moddiy hamda ma’naviy boyliklar o‘rnini gayta
tiklash, igtisodiyotni rivojlantirish, milliy o‘zlikni asrash yo‘lida kechayu kunduz mehnat
giladigan davr keldi.

Muxtasar aytganda, korrupsiya — taraqgiyot kushandasi, xavfsizlikka tahdid
tug‘diruvchi xavfli jinoyat. Bu illatga garshi kurashish tegishli organlarninggina emas,
barchaning ishi bo‘lishi zarur. Shundagina biz ushbu xavfni bataraf etgan bo’lamiz.

